
 Pdiang sngewbha ki seng bhalang ïa ka jingmynjur u Lat

Ban don noh la ka jong ka thup kyrteng thep vote ha ka election sha GHADC
TURA, Risaw 2: Ki seng
bhalang bapher bapher na
Tura bad West Garo Hills ki
la pdiang sngewbha ïa ka
jingmynjur jong u Lat ïa ki
jingpynkylla kiba pynbiang
ïa ka thup nongthep vote la
ka jong na ka bynta ka Garo
Hills Autonomous District
Council (GHADC) bad
pynpaw ruh ïa ka
jingsngewnguh ïa u Myntri

Rangbah ka Jylla Meghalaya
u Conrad K. Sangma, ka Ex-
ecutive Committee kana
mynta jong ka GHADC, u Lat
ka jylla u C. H. Vijayashankar
bad ïa ki paidbah ha ri lum
Garo.

Haba pdiang sngewbha
ïa kane ka jingjia, ki seng
bhalang ki la ai ka jingïaroh
ïa ka jingtrei shitom jong u
Myntri Rangbah ka Jylla u

Conrad K Sangma bad ka Ex-
ecutive Committee ba mynta
jong ka GHADC ban rah ïa
kane ka kam shakhmat.Ki la
ai khublei ruh ïa u Lat ka jylla
u Vijayashankar uba la ai
jingmynjur ïa kane ka
jingpynkylla.

Ki seng ki la pynpaw ka
jingsngewnguh ïa ki paidbah
ka Garo Hills kiba la bteng
ban kyrshan, ïaishah bad

ïashim bynta lang ha kane ka
mat kaba la slem bha, da kaba
batai ïa ka jingroi kum ka
jingmih na ka jingïatreilang
jong ki bynta bapher bapher
jong ka imlang sahlang.

Shuh shuh ki la ai
khublei kyrpang ruh ïa ki
nongïalam balang ha kylleng
ka Garo Hills na ka bynta ki
jingduwai bad jingkyrshan

Bteng sla 5

Burom ka sorkar jylla ïa ka sngikha jong u Mahatma Gandhi

Sat sia ka ALO ba shah kynthoh 'Lyngngam
Bam Briew', ujor da ka ejahar sha ki pulit
Nongstoiñ, Risaw 02: Ka
All Lyngngam Organisation
(ALO) ha ka sngi thohdieng 2
tarik Risaw 2026, hapoh ka
jingïalam u Dr. Bostick

U Dr Bostick Mawsor ryngkat ki dkhot ka ALO ba dang kren
sha ki lad pathai khubor.

Mawsor kum u Lamphang, ka
la leit ban ujor da ka ejahar
ha Nongstoiñ Police Station
pyrshah ïa ki ar ngut ki briew
kiba la tip kyrteng kum u

Melansius Sangriang bad u
Mikil Wahlang, kiba la
kynthoh lyngba ki rynsan
social media ïa ka
jaidbynriew Lyngngam da
kaba kynnoh ba ki Lyngngam
ki dei ki nongbam briew.

Ka jingmih ki
jingkynthoh ba bun jait ha
kine ki sngi ki la mih ha ki
social media hadien ka
jingjia shah pynïap ki
shikurim kaba la jia ha kine
ki sngi ha Nongjri kumba la
paw ha ki lad pathai khubor.
       Ka seng ka la pynpaw ïa
ka jingsngewlem bad ka
jingsngewsih kaba jur ïa kaei

Bteng sla 5

Haduh u Nailur 2026, ka jylla
Meghalaya ka la lah ban sam um
kor kumba 5.47 lak tylli ki tnum ïing
Shillong, Risaw 02: Ka
tnad sam um ka sorkar jylla
Meghalaya ka la pyndep ïa
ka jingrakhe ïa ka Jal Aman
ha kylleng ki skhim ba don
haduh 75 tylli ki kor sam um
ha kane ka jylla, ha kaba ka
la long ruh kawei na ki
jingrakhe bakhraw jong ka
Jal Arpan kaba la pynlong
tang ha ka jylla Meghalaya.

Ïa kane ka jingrakhe
kaba la pynlong ha ki kylleng
ki distrik bad ki division ha

ka 1 tarik bad 2 tarik Risaw
2026, kala long ka jingnoh
synniang lang ka imlang ka
sahlang kaba lamkhmat ha ka
ban pyndep ïa ka jingsam um
sha ki paidbah ka jylla
Meghalaya.

La don ka jingiashim
bynta jong ki nongshong
shnong ka imlang ka sahlang,
ka Village Water and Sanita-
tion Committees, paidbah, ki
khynnah, ki heh nongtrei bad

Bteng sla 5

Hiar ka VPP sha Domkyrkoh
ban leit jngoh ïa ka longïing
ba sngewsih kthang

Ki nongïalam ka VPP WKH ryngkat ki nongïalam shnong ha
Domkyrkoh.

Nongstoiñ, Risaw 02: Halor
ka jingjia ba sngewsih ha
Domkyrkoh kaba hap ha
Rambrai Jyrngam kaba la jia
ha kine ki khyndiat sngi, ha
kaba tang na ka daw ka
jingbym biang ki surok,
kawei ka longïing ka la hap
ban duh noh ïa u khun ba
dang rit namar kat ban poi sha
ka jaka sumar u la khlad noh.

Halor kane na ka liang
ka seng Voice of  the Proples
Party West Khasi Hills hapoh
ka jingïalam jong u Bah Rob-
ert Wahlang, ha ka thohdieng
ka la leit ban jngoh bad poi
hi dalade shaduh ka shnong
Domkyrkoh ban leit jngoh ïa
ka longïing kaba la mad ïa ka
jingsngewsih na ka jingjia

Bteng sla 5

Ïarap lang ka SDRF
ban sei ïa ka metïap
ba sdien ha ka iing

ha Khyndailad
Shillong, Risaw 02 : Ka
State Disaster Response
Force (SDRF) mynta ka sngi
ka la ïarap ban sei ïa ka
metïap jong uwei u samla uba
la lap ha kawei ka ïing ha
Khyndailad (Police Bazaar).

Katkum ka kyrwoh la
ïathuh ba hadien ba la ïoh
jingtip shaphang kane ka
jingjia na ka District Disaster
Management Authority
(DDMA), East Khasi Hills, ki
dkhot jong ka 1st SDRF Bat-
talion, kaba don ha
Mawdiangdiang, Shillong, ki

Bteng sla 7

Wat kynthoh tang ïa ka Ri-
Bhoi, kren ïa kiwei ki district

ruh kiba la sdang shuwaDa ka prokram pynkhuid shnong, rakhe ka
Amlarem Sub-Division ïa ka jingdap 50 snem

Ki paidbah ba dang pynkhuid ïa ka shnong.

Jowai, Risaw 02: Ha
Amlarem mynta ka sngi la
pynlong ïa ka jingpynkhuid
shnong shi bynta na ka
jingrakhe ïa ka jingdap 50
snem jong ka Sub-Division
(Golden Jubilee) kaba
ïatyngkhuh ruh bad ka
jingrakhe ïa ka lyngkhuh
sngikha u Mahatma Gandhi
ne ka Mahatma Gandhi
Jayanti bad ka Swachhata Hi
Seva 2026.

Bteng sla 5

Plie u samla na Upper New Nongstoiñ ïa
ka dukan die ïa ki tiar siat

Nongstoiñ, Risaw 02: Uwei
u samla na ka shnong Upper
New Nongstoiñ u la ïoh ban
plie paidbah ïa kawei ka
dukan jong u kaba lah ruh
ban ong ba ka dukan kaba
kham pher tam na baroh,
namar ha katei ka dukan la
die ïa ki tiar siat kum ki suloi
air gun bad kiwei kiwei kiba
u la ïoh laisen ban die. Ka

kyrteng ruh jong katei ka
dukan kum ka M/s Ban M
Lyngdoh Arms and Ammu-
nition Dealership.

Ïa katei ka dukan la dep
ban plie paidbah da ka
Cheysian N Sangma Assistant
Deputy Commissioner kum
ka kongsan, ha ryngkat ka
jingïadonlang u bah Mawlieh

Bteng sla 5

Shi jingim ha along
rai ka Ïingbishar ïa u
nongpynïap briew ba

shyrkhei
Nongstoiñ, Risaw 02: U
runar ba triem u ba la tip
kyrteng u Banphrangkupar
Nongbri u la shah rai pynrem
ha ka ïingbishar ha kaba u hap
ban shong phatok shi jingim.
Kane ka rai jong ka ïingbishar
jong ka District & Session
Judge West Khasi Hills Dis-
trict, Nongstoiñ ka la mih ha
ka 30 tarik u Nailur 2026.

Ha ka jingpyllait
khubor mynta ka sngi
lyngba ki lad pathai khubor,
u Superintendent of Police

Bteng sla 7

Ha ka sien kaba ar la pynlong ïa ka
district level CM YEP ha EWKHD

Bteng sla 5

Mairang, Risaw 02: Na ka
bynta ban ai mynsiem  ïa ki
samla kiba don ïa ki sap bad
ki talent bapher bapher ka
ophis jong ka District Sport
Officer West Khasi Hills ha
ryngkat ka jingïatreilang bad
ka ophis jong ka Deputy
Commissioner Eastern West
Khasi hills ka la pynlong ïa
ka District Level Chief Min-
ister Youth Engagement

Programe kaba ar sngi ha
kaba ki samla na kylleng ki
shnong  napoh ka district ki
la wan ban ïashim bynta bad
pyni ïa ki sap ba ki don.

Ïa katei ka programe la
pynlong ha Tirotsingh Memo-
rial hall Pyndengumïong
kaba la sdang ha ka 29 tarik
Nailur bad la pynkut noh ha
ka 30 tarik Nailur.  Ki bynta

Ïashimbyntalang ha ka jingpynkhuid
ïa ka Iawmusiang, shibynta na ka
Swacchata Hi Seva campaign
Jowai, Risaw 02: Mynta ka sngi ka Jowai Municipal Board
(JMB), Jowai ka la pynlong ïa ka jingpynkhuid ïa ki bynta
jong ka Iawmusiang kiba kynthup ïa ki ïew jong ka CNI bad
ïew Seinraij, kaba dei shi bynta na ka Swacchata Hi Seva
campaign hapoh ka phang "Swachhata Mein Sahbhag,
Swachh Bharat, Viksit Bharat".

Haba ai jingkren ha shwa ban pynlong ïa ka

Bteng sla 7

Baroh 60 ngut ki MLA ki ioh 20 lak
tyngka ha ka shisnem

Ha Mawlai pynsngewthuh paidbah u
Bah Sanbor Shulai, kumno lah ban
ïarap u MLA lyngba ka DG
Shillong, Risaw 2: U MLA ka BJP na 19th South Shillong
uba dei ruh u Myntri Sorkar mynta ka sngi ka 2 tarik u bnai
Risaw u la pynsngewthuh paidbah ïa ka jinglah u MLA ban
ïarap ïa ki briew la jong lyngba ka Discretionary Grnad ne
kata ka DG kaba ka sorkar ka ju ai T. 20 lak shi snem.

Haba kren ha kawei na ki jingialang kaba la pynlong da
ka BJP Mawlai Mandal ha Mawlai Umthlong u Bah Sanbor u
la ong ba baroh ki 60 ngut ki MLA ha ka sh snem ki ju ioh mar
T.20 ha ka shi snem.

Bteng sla 5

Hadien ka elekshon MP shiteng samoi
bad elekshon MDC GHADC yn shim rai u
Bah Paul ban neh ne ban mih na ka UDP

Shillong, Risaw 02 : U MLA
ka West Shillong bad
nongïalam rangbah ka UDP,
Bah Paul Lyngdoh, u la ong
ba ka rai jong u na bynta ka
lawei ha ka saiñpyrthei kan
shong ha ka jingmut jong ki
nongkyrshan, ki nongtrei bad
ki nongthep vote jong u.

Haba  kylli la un dang
sah ha ka UDP ne un leit sha

kawei pat ka party, u la ong,
“Ki lad baroh ki dang plie.
Kaba kongsan ka long ban
sngewthuh ïa ka jingmut
jong ki nongkyrshan, ki
nongtrei bad ki nongthep
vote.”

Katkum ka jingong jong
u, ka bor jong ka UDP mynta
ka la hiar bha namar ka don

Bteng sla 7

Kylla lyngdang ka
trok hapdeng surok

ha Umran Dairy, krad
u nongñiah na ka jaka
jia aksiden, lait thaw

ka scooty bad kali
Nongpoh, Risaw 02: Kawei
ka truck kaba kit ïa ki mar
jong ki company cement ka
la kylla lyngdang hapdeng
surok bah haka shnong
Umran Dairy, Ri-Bhoi Dis-
trict, ha ka sngi Thohdieng,
kaba la pynthud shipor ïaka
leit ka wan ki kali.

Kane ka jingjia ka la jia
ha ka por kumba 3:00 baje
janmiet, ha kaba ka trok kaba
don ïa u registration number
AS 01 NC 8537 ka la kylla
lyndang hapdeng ka surok.

Bteng sla 7
Plie pyrda u DyCM ïa ka prokram

pynkhuid shnong kaba 100 KM

Tang marwei phin ym lah ban leh hynrei
baroh lang ngi lah ban wanrah ïa ka khuid
ka suba : Bah Sniawbhalang
Shillong, Risaw 02 : “Ym don
mano mano uba lah ban leh ïa
kane marwei, hynrei lada ngi
ïa tylli baroh lang ngi lah ban
leh ïa ka,” ong u Symbud
Myntri Rangbah ka Jylla, u Bah
Sniawbhalang Dhar, ha ka Sngi
Thohdieng haba kaweh pyrda
ïa ka prokram pynkhuid
shnong kaba jrong haduh 100
kilometer.

Ïa kane u Symbud
Myntri Rangbah u la kren

haba shim bynta ha ka
prokram pynkhuid shnong
paidbah kaba sdang naduh
Nongpoh bad kut pat haduh
Sohra ïa kaba la pynlong da
ka Directorate of Urban Affairs
hapoh ka Swachh Bharat Mis-
sion ha Mawlai- Mawïong kum
shi bynta jong ka prokram
pynkhuid ïa ka ri baroh kawei,
ka Swachhata Hi Seva 2026.

Ïa kane ka prokram la

Bteng sla 7

Nongpoh, Risaw 02: Ka Ri-Bhoi People's Council (RBPC)
ka la mih shakhmat ban pynshai halor ka jingkynthoh jong
ka Seng Samla Mawlai Pyllun da ki kyntien kiba kham khor
bad byrngem ha kaba ïadei bad ka jingdawa jong ka RBPC
halor ka post Staff Nurse kaba la pynbna da ka ophis jong ka
District Medical & Health Officer (DMHO), Ri-Bhoi District
ba dei ban ailad shuwa ïaki samla na Ri-Bhoi namar ki don
da ki spah ngut kiba bit ban trei ïaka kam.

Pynshai ka RBPC halor ka jingkynthoh ka Seng
Samla Mawlai Pyllun halor ka Post Staff Nurse

Bteng sla 7

Da ka Awareness Cum
Cleaning Drive

Programme pynlong
DS Loomkyrwiang

Jowai, Risaw 02: Ka
Loomkyrwiang Dorbar
Shnong Jowai mynta ka sngi
2 tarik u Risaw 2026 kala
pynlong ïaka 'Awareness
Cum Cleaning Drive
Programme', shi bynta na ka
sngi Gandhi Jayanti Day
kaba dei ruh ka sngikha jong
u Mahatma Gandhi u wei na
ki riewkhraw ka Ri India.

Hashwa kane ka don ka
jingïalang ba lyngkot ha kaba
u ma Lammat-OO Laloo,
Waheh Shnong ula long kum
shongknor uba la pynsngew
ïa ki kam ba bha jong u Ma-
hatma Gandhi bad uba long
ruh u nongïaleh laitluid jong
ka Ri India.

La ïoh ruh ka jingbatai
bniah shaphang ka jingim u

Bteng sla 7

Shillong, Risaw 02: Ha
ka sngi Thohdieng ka
sorkar Meghalaya ka la
rakhe ïa ka sngi kha jong u
kpa ki jaidbynriew jong ka
ri u Mahatama Gandhi da
kaba buh syntiew ha dur
mot jong u ha khmat
Secretariat.

Ïa ka jingbuh syntiew
la lamkhmat da u Princi-
pal Secretary ka sorkar
jylla u Bah Fredrik Roy
Kharkongor, ha ka

jingdonlang u Commis-
sioner bad Secretary, u
Vijay Kumar Mantri; u
Director ka  Meghalaya
Administrative Training
Institute (MATI), u
Swapnil Tembe.

Nalor kitei ki heh
sorkar la donlang ruh u ki
nongtrei ka ophis jong ka
Meghalaya Secretariat ha
kaba baroh kila ïa don
bynta lang ban burom ïa u
kpa ki jaidbynriew jong ka

Ri India ha kane ka sngi
kha ka jong u.

Kane ka jingleh
burom ka dei ka sngi kha
bad ha kane ka sngi ka
pynkynmaw ïa ka
jinghikai ka jong u ha
kaba ïa dei bad ki
jingshisha bad ka jingïaleh
kaba khlem ia umsnam
bad ban pynioh ia ka
shong suk ka dang ïai ai
mynsiem haduh mynta bad
ki pateng ban dang wan.


